
Na  osnovu  člana  13.  Zakona  o  principima  lokalne  samouprave  Federacije  Bosne  i
Hercegovine (“Službene novine Federacije BiH”, broj 49/06 i 51/09), člana 23., 55. i 104
Statuta Općine Ilijaš, prečišćeni tekst (“Službene novine Kantona Sarajevo”, broj: 20/09) i
člana 99. Poslovnika Općinskog vijeća Ilijaš  (“Službene novine Kantona Sarajevo”, broj:
2/10 i 18/15), Općinsko vijeće Ilijaš na svojoj redovnoj 2. sjednici održanoj 29.novembra
2016.godine, donijelo je: 

O D L U K U
o stipendiranju učenika i studenata sportista sa područja Općine Ilijaš

Član 1. 
(Predmet Odluke)

Ovom odlukom utvđuju  se  osnove  za  stipendiranje  učenika  i  studenata  koji  ostvaruju
vrhunske sportske rezultate na takmičenjima, a koji imaju prebivalište na području Općine
Ilijaš.

Član 2.
(Sredstva za provođenje Odluke)

Sredstva za stipendiranje učenika i studenata sportista obezbjeđuju se u Budžetu Općine
Ilijaš.
Sredstva  se  mogu  obazbijediti  i  od  drugih  institucija  vlasti  u  Bosni  i  Hercegovini,  iz
inostranih  fondova,  od  međunarodnih  organizacija  i  drugih  donatora  iz  Bosne  i
Hercegovine i inostranstva.

Član 3.
(Pravo na stipendiranje)

Pravo na stipendiju imaju učenici i studenti koji ostvaruju vrhunske sportske rezultate, a
imaju prebivalište na području Općine Ilijaš najmanje 3 (tri) godine. 
Učenici i studenti iz prethodnog stava ne mogu ostvariti pravo na stipendiju ukoliko koriste
stipendiju po nekom drugom osnovu.

Član 4. 
(Pravilnik o stipendiranju)

Na  osnovu  ove  Odluke  Općinski  načelnih  donosi  Pravilnik  o  stipendiranju  učenika  i
studenata  sportista,  kojim  će  se  odrediti  broj  stipendija  koje  će  se  dodijeliti,  visina
stipendije, uslovi i kriteriji za izbor kandidata, uslovi za sklapanje i raskidanje Ugovora o
stipendiranju, kao i druga pitanja koja uređuju ovu oblast.

Član 5.
(Konkurs za stipendiranje)

Izbor kandidata vršit  će se na osnovu prijava na konkurs.  Konkurs sadrži  uslove koje
kandidati moraju ispunjavati, rok za podnošenje prijave i druge relevantne podatke.
Konkurs će se objaviti na oglasnoj ploči i web stranici Općine Ilijaš.
Rang lista učenika i studenata koji dobijaju stipendiju bit će objavljena na oglasnoj ploči i
web stranici Općine Ilijaš.

Član 6.
(Ugovor o stipendiranju)

Izabrani učenik ili  student, odnosno roditelj/staratelj potpisuje Ugovor o stipendiranju sa
Općinskim načelnikom.
Ugovor  o  stipendiranju  učenika  i  studenata  sadrži  ime  i  prezime  učenika  i  studenta



sportiste,  ime  i  prezime  roditelja/staratelja  i  njegovu  adresu,  naziv  škole  odnosno
visokoškolske ustanove, način isplate stipendije, kao i ostala prava i obaveze. 

Član 7. 
(Raskid Ugovora o stipendiranju)

Ugovor iz člana 6. ove Odluke bit će raskinut ukoliko učenik ili student napusti školovanje,
promijeni mjesto prebivališta ili koristi stipendiju po nekom drugom osnovu.
U slučaju  iz  stava  1.  ovog  člana  korisnik  stipendije  je  dužan  izvršiti  povrat  primljenih
sredstava od Općine Ilijaš.
Ostali uslovi za sklapanje i raskidanje Ugovora propisat će se Pravilnikom iz člana 4. ove
Odluke.

Član 8.
(Nadzor)

Općinski načelnik će obezbijediti nadzor nad provođenjem odredaba ove Odluke putem
nadležne Službe  za  društvene djelatnosti,  o  čemu će podnijeti  informaciju  Općinskom
vijeću Ilijaš.

Član 9. 
(Rok za donošenje Pravilnika o stipendiranju)

Općinski načelnik je dužan donijeti Pravilnik iz člana 4. stav 1. ove Odluke u roku od 30
dana od dana stupanja na snagu ove Odluke.

Član 10.
(Ravnopravnost polova)

Gramatička terminologija korištena u ovoj odluci podrazumjeva uključivanje oba pola.

Član 11.
(Stupanje Odluke na snagu)

Ova Odluka stupa na snagu danom objave u “Službenim novinama Kantona Sarajevo”.

(“Službene novine Kantona Sarajevo”, broj:49/16)


